
Shri Yogamba Ashtakam

శ్రీయోగామ్బాష్టకమ్ 

ఉద్యద్భానుసహస్రకోటివిలసద్దేహప్రభోద్భాసితాం  
ముక్తాహారవిభూషితామగసుతాం కౌసుమ్భవస్త్రాన్వితామ్  ।

హస్తస్థాక్షసుపుస్తకాభయవరాం  చన్ద్రార్ధచూడాం   శివాం
శ్రీమదుకున్దవనాలయామనుదినం   ధ్యాయామియోగామ్బికామ్ ॥ ౧॥

సమ్ఫుల్లత్కమలాననాం  కరధృతామ్భోజాభయాభీష్టదాం
పార్శ్వస్థద్విరదేన్ద్రవత్ససహితామాకర్ణపూర్ణేక్షణామ్     ।

కుమ్భాకారకుచాతిభారనమితశ్రీమధ్యభాగాం  శివాం
శ్రీమత్కున్దవనాలయామనుదినం   ధ్యాయామియోగామ్బికామ్ ॥౨॥

తప్తస్వర్ణతనుప్రభాం   దరహసాం కల్హారమధ్యస్థితాం 
కాఞ్చీనూపురకఙ్కణాఙ్గదలసద్గ్రైవేయహారోజ్జ్వలామ్    ।

శుణ్డాదణ్డసమానహస్తచతురాం   చన్ద్రార్ధచూడాం   శివాం
శ్రీమద్కున్దవనాలయామనుదినం   ధ్యాయామియోగామ్బికామ్ ॥ ౩॥

దీప్యత్కోమలసత్ప్రవాలలతికాం చిత్రప్రభాభాసురాం 
మత్తేపాపృథుకుమ్భసత్కుచనతాం పూర్ణేన్దుబిమ్బాననామ్   ।

హస్తైశ్శూలకపాలకార్ముకకశాన్  సమ్బిభ్రతీం  త్రీక్షణాం
శ్రీమత్కున్దవనాలయామనుదినం   ధ్యాయామియోగామ్బికామ్ ॥ ౪॥

రక్తాఙ్గీం  మృగనాభిబిన్దువిలసద్బాలేన్దుఫాలాం   పరాం
శోణాసృగ్వసనాం పయోధరనతాం కాశ్మీరపఙ్కాఞ్జితామ్  ।

హస్తస్థాశుగకార్ముకాఙ్కుశకశాన్  సమ్బిభ్రతీం  శ్రీమతీం
శ్రీమత్కున్దవనాలయామనుదినం   ధ్యాయామియోగామ్బికామ్ ॥ ౫॥

నానారత్నసువర్ణభూషణగణైరాఢ్యాం   సుకౌశేయినీం
వక్షోజస్తబకాదిచఞ్చలలతాగాత్రీం  త్రినేత్రాం   పరామ్ ।

హస్తైరిక్షుధనుస్సుమాశుగకశాన్  సమ్బిభ్రతీం  శఙ్కరీం
శ్రీమత్కున్దవనాలయమనుదినం   ధ్యాయామియోగామ్బికామ్ ॥౬॥

శ్రీయోగామ్బాష్టకమ్ 

దుగ్ధామ్భోనిధిమధ్యమే  సురతరోర్వ్యూహావృతే మన్దిరే
చిన్తారత్నమయేఽబ్జసమ్భవముఖైస్సంసేవ్యమానేఽమరైః    ।

పఞ్చబ్రహ్మమయేఽతులేఽతిరుచిరే  మఞ్చే సుఖాధ్యాసినీం
శ్రీమత్కున్దవనాలయామనుదినం   ధ్యాయామియోగామ్బికామ్ ॥ ౭॥

త్వం మాతా జనకః శివో మమ గురుర్దైవం  సుహృత్సద్ధనం
సర్వేషామపి జీవనం తనుభృతాం సర్వైర్మునీన్ద్రైర్భృశమ్   ।

సన్ధ్యేయం  శరణం భవాబ్ధిపదతామన్తర్బహిర్వ్యాపినీం
శ్రీమత్కున్దవనాలయామనుదినం   ధ్యాయామియోగామ్బికామ్ ॥౮॥

మర్త్యో యః పఠతి స్తవం సుఫలదం రౌక్షాయణార్షీరితం
జిహ్వాగ్రే నివసేద్ధితాయ  ముదితా బ్రాహ్మీన్దిరా   మన్దిరే  ।

శర్వాణీ హృదయామ్బుజే నృపతయో దాసా మహీమణ్డలే
సర్వార్థాననుభూయ  సర్వమహితం ప్రాయాత్  పదం శాఙ్కరమ్ ॥౯॥
ఇతి రౌక్షాయణకృతం శ్రీయోగామ్బాష్టకం   సమ్పూర్ణమ్  ।

